
1. SITUACIÓN PREOPERACIONAL 

No ámbito do proxecto desenvolveuse no marco do Estudo Previo un recoñecemento da 

seguridade viaria, no que, en primeiro lugar, analizouse a situación actual que presenta o itinerario 

pola PO-344 (Rúa Gondomar), estudando diversos aspectos, como o trazado, iluminación, 

sinalización, o balizamento e os firmes. Constatouse que, co actual trazado, xéranse os seguintes 

elementos perigosos: 

Coexistencia de tráficos de largo percorrido e intensidade que percorren a PO-344 cara a PO-552 

polo sur e cara Gondomar polo Norte , con tráficos de axitación urbanos. 

Existencia dun cruce complexo coa Avda. da Rep. Arxentina e a rúa da Feira, regulada por 

semáforos nun ciclo de tres fases. 

Interferencia con fluxos peonís, xa que atravesa por completo o núcleo urbano do Seixo. 

 

Imaxe 1: Intersección semaforizada entre a PO-344 (RÚA GONDOMAR) a avda. da República Arxentina, e a r/ da Feira 
(dende o norte cara o sur) 

O resto de elementos actuais, como firmes, sinalización e iluminación, parecen os axeitados. 

A implantación da vía que desenvolve este proxecto, vai contribuír decisivamente á mellora do 

tráfico nunha dobre vertente: Por un lado permitirá desconxestionar o tráfico a travesía da PO-

344, favorecendo o mellor funcionamento da mesma e reducindo así posibles situacións de risco. 

Por outro lado permite separar o tráfico interurbano do propiamente urbano que se desenvolve 

no Seixo, dando á Rúa Gondomar o carácter urbano que lle pertence, permitindo desviar polo 

trazado proxectado todo aquel tránsito de paso que non ten como obxectivo o núcleo do Seixo. 

Estas últimas consecuencias derivan tamén nunha mellora da seguridade peonil, xa que ó xerarse 

unha intensidade de tráfico menor ó circular parte del pola vía proxectada, poderíase limitar a 

velocidade na Rúa Gondomar, dotando ó núcleo das características propias dun núcleo urbano e 

as facilidades para os peóns que elo xera. 

2. ANÁLISE DO PROXECTO 

O proxecto cumpre as condicións de seguridade viaria establecidas nas recomendacións vixentes; 

entre elas as que a continuación se explicitan. 

2.1. VISIBILIDADE 

A distancia de parada para velocidade de proxecto de 60 km/h depende da inclinación da traza, e 

sitúase entre 71 e 75 metros tal e como se calculou no anexo 7 Trazado.  

Na aproximación ás glorietas establécese unha limitación de velocidade necesaria para realizar as 

manobras de incorporación ás mesmas con seguridade. As distancias de parada obtidas varían 

entre 37 e 40 m nestes casos. No anexo de trazado establécense as condicións de visibilidade nas 

glorietas. 

Para a velocidade de proxecto de 60 km/h, a visibilidade de cruce é de 171 metros. Esa distancia 

cúmprese para a intersección en T deseñada no sentido de saída dende o viario local. Non se 

cumpre para o tráfico principal, e por iso prohíbese a manobra. De habilitarse novas incorporacións 

derivadas dos accesos a predios, derivaranse directamente a xiros a dereita, e deberán facer o 

cambio de sentido nas glorietas previstas dentro da traza. 

O adiantamento permítese cando a visibilidade é superior a 220 metros, e prohíbese con 

visibilidades por debaixo de 100 metros. Con esta situación non se pode habilitar ningún treito 

onde se permita o adiantamento, aspecto lóxico si se ten en conta o número de interseccións 

previstas no trazado e o carácter de variante urbana. 

2.2. CRITERIOS DE SINALIZACIÓN E DEFENSAS 

Prevese unha limitación da velocidade por sinalización a 50 km/h, debido a profusión de 

interseccións existentes. 

Prevese sinalización específica para o preaviso de presenza de ciclistas. 

Prevense barreiras de seguridade semirríxidas con nivel de contención normal N2, ancho de 

traballo W2, deflexión dinámica 0,7 metros, e índice de severidade A en todos os noiros en 

terraplén da marxe dereita, así como na defensa do alumeado nas cara exterior das curvas da 

marxe esquerda. 

Seguindo as determinación da Orde Circular 35/2014 e aínda que a velocidade regúlase a 50 km/h, 

polas características singulares do treito, se protexen  as zonas exteriores de tódalas as aliñacións 

curvas de radio inferior a 250 m. 

Proxéctase o emprego dunha barreira con nivel de contención H1, ancho de traballo W3 e 

deflexión dinámica 0,7 m con nivel de severidade I UNE 135900. 

